
	వ.	
అంత నయ్యింతి లతాంతకుంతనియంత్రితస్వాంతయై యంతింతనరాని

చింతాభరాక్రాంతంబున నంతకంతకుం దొంతరిలుచు చెంతన్మెలంగు

మంతనంపుటింతులం గనుంగొని యిట్లనియె.



	 138





	సీ.	
తలదిమ్ములొసఁగు గద్దఱితుమ్మెదల గొల్చి

        చేయరే కనకాభిషేకమైన

కెర్లివర్లెడు రాజకీరంబులకు మ్రొక్కి

        గడపరే సాంకవగంధపూజ

కలగించు జక్క వగమిని సన్నుతిజేసి

        యర్చించరే నిర్మలాబ్జములను

వెఱపించు కాదంబవితతిని బ్రార్థించి

        సలుపరే ఘనమహోత్సవవిభవము



	 





	గీ.	
గాకయుండిన మదచంచరీకశౌక

కోకకలమానసౌకంబు లేకమై చి

కొకు బైకొనె మరు నంపకాక కోప

తరము గాదమ్మ దీని బోఁదరుమరమ్మ.

	వ.	
అని పలికిన కలికి కలికిపలుకుల కులికి యక్కలకంఠకంఠు లొక్క

మొగి శశిశుకశారికాచంచరీకకేకీమలయపవనమరాళసమేతుండగు మనో

భూతు నుద్దేశించి యిట్లనిరి.

	సీ.	
గుబ్బలపై బయల్గొన్న చెమ్మటబొట్ల

        పరిమళసలిలార్ఘ్యపాద్య మొసఁగి

విరహానలోగ్రసంజ్వరతాసముత్పన్న

        పాండిమశ్రీగంధపంక మలఁది

తాపాతిరేకనిద్రాహీనశోణదృ

        గ్జలజాతపుష్పాంజలుల నొసంగి

మహితనిశ్శ్వాసధూమశ్రేణికాఘ్రాణ

        తర్పణధూపసమర్పణ లిడి

